
Lei 13/2006, do 27 de decembro, de horarios comerciais de Galicia.

Ultima version

Modificacions

® |ei1/2013, do 13 de febreiro.

Artigo 4 apartado 2 nova redaccién por artigo Unico apartado un.

Artigo 5 apartado 1 nova redaccion por artigo Unico apartado dous
e apartado 3 suprimido por artigo Unico apartado tres.

Artigo 8 apartado 1.h) nova redaccion por artigo Unico apartado
catro.

Artigo 15 apartado 1 nova redaccién por artigo Unico apartado
cinco.

Exposiciéon de motivos.

A Comunidade Auténoma de Galicia, consonte o artigo 30.1.4 do seu Estatuto de autonomia,
posue competencia exclusiva en materia de comercio interior, sen prexuizo da politica xeral de
prezos e da lexislacién sobre a defensa da competencia, nos termos do disposto nos artigos 38,
131 e 149.1.11 da Constitucién espafiola.

A lexislacion actualmente en vigor, en materia de horarios comerciais, vén configurada polos
artigos 13 e 44.3 da Lei 10/1988, do 20 de xullo, de comercio interior de Galicia, e mais polo
Decreto 365/1996, do 26 de setembro, polo que se regulan os horarios comerciais no ambito da
Comunidade Auténoma de Galicia.

Logo de transcorrer mais dunha década desde a antedita regulacién legal, é evidente que o sector
comercial experimentou numerosos cambios que aconsellan unha actualizacién e posta ao dia na
regulamentacion existente. Neste sentido, 0 Goberno galego, por iniciativa da Consellaria de
Innovacion e Industria e no exercicio das competencias estatutarias actualmente recofiecidas,
considera preciso establecer un novo réxime de horarios comerciais que incorpore os elementos
oportunos para atender de forma adecuada as necesidades do sector comercial de Galicia, no
que se conxuguen os diferentes intereses e sensibilidades e garanta o nivel axeitado de oferta
aos consumidores.

Esta lei quere preservar o modelo comercial galego, que se caracteriza pola relevante presenza
do comercio retallista no tecido produtivo do pais. Este elemento exerce unha funcién social moi
importante, pois, por unha banda, constitie un elemento esencial na configuracién do territorio e
na vertebracién das vilas, cidades e barrios de Galicia, configurdndoos como mais habitables e
seguros, e, por outra banda, garante o abastecemento das persoas, especialmente, as que, por
idade e outras circunstancias, tefien dificultades de mobilidade.

Este comercio urbano de proximidade, integrado maioritariamente por pequenas empresas
familiares, desenvolve tamén unha funcién econdmica importante, ao representar un factor clave
na creacion de traballo autbnomo estable e na redistribucién da renda e da riqueza. A sla
defensa constitle un sistema eficaz para loitar contra a desertizacion dos centros urbanos e o
desemprego.

Neste contexto, a regulacion dos horarios preséntase como un elemento esencial na ordenacion
do comercio como instrumento que permite facer posible o equilibrio entre as grandes empresas
de distribucion e o conxunto de pequenas e medianas empresas comerciais.

Outra das finalidades desta lei € a de procurar o necesario equilibrio entre abastecemento
comercial e conciliaciéon da vida familiar e laboral, para o que contén medidas encamifiadas a
fomentar o descanso de todos os cidadans e cidadas -sen excepcidon- nos festivos mais
significados.

Asi mesmo, a lei arbitra medidas para lles posibilitar aos concellos a eleccién dos domingos e
festivos que consideren mais interesantes para o exercicio da actividade comercial, asi como a de
vixiaren condutas que se opofian ao disposto nesta lei, coa atribucion dunha importante funcién
inspectora que, como administracion mais proxima aos cidadans e cidadas, poden desenvolver
con maior control e eficacia.

Por todo o exposto o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e do seu
presidente, promulgo en nome de El-Rei a Lei de horarios comerciais de Galicia.

Capitulo | Disposiciéns xerais

Artigo 1.-Obxecto.

Esta lei ten por obxecto a regulacién dos horarios de apertura e pechamento dos
establecementos comerciais no ambito territorial da Comunidade Auténoma de Galicia co fin de
favorecer e de lles garantir o desenvolvemento harménico do comercio galego e un mellor
servizo aos consumidores.

Artigo 2.-Ambito de aplicacion.

1. Esta lei seralles aplicable &s actividades comerciais de caricter retallista que se desenvolvan
no ambito territorial de Galicia. Enténdese por actividade comercial de caracter retallista, para

os efectos desta lei, a definida como tal pola correspondente lei reguladora da actividade
comercial de Galicia.

2. Quedan excluidas do &mbito desta lei aquelas actividades comerciais que, por razén do seu
obxecto, estivesen reguladas por unha lexislacién especial; en particular, farmacias e estancos,
aos que esta lei lles sera aplicable de forma supletoria.

Capitulo Il Réxime xeral de horarios

Artigo 3.-Publicidade de horarios.

En todos os establecementos comerciais debera figurar a informacién aos consumidores dos
horarios de apertura e pechamento, que se expora en lugar visible desde o exterior, mesmo
cando o local estivese pechado.

Artigo 4.-Horario xeral.

1. Recofiécese a liberdade dos comerciantes para fixaren os horarios dos seus
establecementos comerciais, dentro das limitacions establecidas nesta lei.

2. O horario global no que os establecementos comerciais poderan desenvolver a sla
actividade durante o conxunto de dias laborables da semana serd como maximo de noventa
horas.

3. A franxa horaria na que se desenvolvera a actividade comercial sera entre as 8.00 e as 24.00
horas. Porén, os dias 24 e 31 de decembro, para o caso de seren laborais, o horario de
pechamento dos establecementos comerciais realizarase, como maximo, as 20.00 horas.

4. Cada comerciante, dentro do limite maximo establecido neste artigo, determinara libremente
o horario de apertura e pechamento do establecemento e arbitrara todas as medidas
necesarias para que as traballadoras e os traballadores, segundo as suas necesidades
persoais e familiares, poidan acceder a calquera das modalidades de xornada e horarios
previstos legalmente. Todo isto sen que as posibles opcidns exercidas, tanto na modalidade de
xornada coma na modalidade horaria, poidan afectar negativamente a igualdade de dereitos e
prestacions de traballadoras e traballadores.

Lei 1/2013, do 13 de febreiro.

Artigo modificado:Artigo 4 apartado 2 nova redaccion por artigo Unico apartado un.

Artigo 5.-Réxime de domingos e dias festivos.

1. Os domingos e dias festivos nos que os establecementos comerciais poderan permanecer
abertos ao publico seran, como maximo, de dez ao ano.

2. Os establecementos comerciais deberan permanecer pechados os dias 1 de xaneiro, 1 de
maio, 17 de maio, 25 de xullo e 25 de decembro.

Lei 1/2013, do 13 de febreiro.

Artigo modificado:Artigo 5 apartado 1 nova redaccién por artigo Unico apartado dous e apartado
3 suprimido por artigo Unico apartado tres.

Artigo 6.-Procedemento de determinaciéon dos domingos e dias festivos habiles
comercialmente.

1. Os domingos e festivos de apertura seran determinados para cada periodo anual mediante
orde da consellaria que posuUa as competencias en materia de comercio, que se publicara no
Diario Oficial de Galicia, antes do 15 de outubro do ano anterior ao da sua aplicacién, logo de
consulta as asociacions de consumidores mais representativas con implantacion en toda a
comunidade, ao Consello Galego de Camaras Oficiais de Comercio, Industria e Navegacion de
Galicia e as demais organizacions empresariais e sindicais do sector comercial mais
representativas de Galicia.

2. Con independencia do establecido na alinea anterior e co obxectivo de protexer os intereses
comerciais nos diferentes concellos, asi que fosen publicadas no Diario Oficial de Galicia as
datas as que fai referencia este artigo, calquera concello podera solicitar da consellaria
competente en materia de comercio a modificacion de duas datas para 0 seu termo municipal.
Esta solicitude debera ser motivada e realizarse antes do 15 de novembro, tendo que se
presentar acompafiada dos informes emitidos pola cAmara de comercio, industria e navegacion
da zona e polas organizacions empresariais e sindicais do sector comercial mais
representativas. A consellaria resolverd no prazo de quince dias, contados desde a
presentacion da solicitude. De transcorrer o devandito prazo sen resolucion expresa,
considerarase estimada a peticion. Con anterioridade ao 15 de decembro seran publicados no
Diario Oficial de Galicia os cambios que se tivesen aprobado.

Artigo 7.-Dia das Letras Galegas.

Autorizanse os establecementos dedicados & venda de libros para que abran o dia 17 de maio
de cada ano, co gallo da celebracion do Dia das Letras Galegas.

Capitulo Il Réxime especial de horarios

Artigo 8.-Establecementos con liberdade horaria.

1. As limitaciéns &s que se refiren os artigos 4 e 5 non afectan os seguintes casos:

a) Os establecementos dedicados esencialmente & venda de produtos de pastelaria, repostaria,
churraria, pan, pratos preparados, prensa, flores e plantas e mais as chamadas tendas de
conveniencia.

b) Os establecementos instalados en puntos fronteirizos, estaciéns e medios de transporte
terrestre, maritimo e aéreo. Para o suposto da existencia de centros comerciais orientados a
atraeren unha demanda comercial allea a propia de tales puntos de venda, aplicaranselles, en
canto ao seu horario, as limitacions dos artigos 4 e 5.

c) Os establecementos dedicados, principalmente, & venda de combustibles e carburantes.
Para o caso de existir establecementos comerciais cuxa oferta principal non estivese vinculada
a venda de combustibles e carburantes, aplicaranselles, en canto ao seu horario, as limitaciéns
dos artigos 4 e 5.

d) Os establecementos comerciais situados en zonas de grande afluencia turistica, consonte o
establecido polo artigo 9.

e) Os establecementos comerciais situados no contorno inmediato da celebracién de feiras e
mercados tradicionais, durante o mesmo horario no que tefia lugar o devandito mercado.

Os concellos deben autorizar a apertura destes establecementos, asi como a delimitacion da
area correspondente. Para a delimitacion da area de apertura requirirase informe previo
favorable da camara de comercio, industria e navegacion da zona, asi como das organizacions
empresariais e sindicais do sector comercial mais representativas. A autorizacién asi acordada
débelle ser comunicada & Direccion Xeral de Comercio. Para o caso de non existir acordo entre
as referidas entidades, respecto da delimitacién da area de apertura, sera a Direccion Xeral de
Comercio a que autorice tal delimitacion, logo de valoracidon obxectiva dos informes emitidos
polas devanditas entidades.

f) Os establecementos comerciais situados en locais ou recintos de afluencia turistica, como
museos, monumentos e centros recreativos turisticos, e aos cales estean directamente
vinculados polo produto comercializado. No suposto de existir centros comerciais orientados a
atraeren unha demanda comercial allea a propia de tales puntos de venda, aplicaranselles, en
canto ao seu horario, as limitacions dos artigos 4 e 5.

g) Os establecementos comerciais situados en establecementos hoteleiros, sempre e cando a
actividade que desenvolvan tefia caracter permanente e non poida accederse a eles
directamente desde a ria. Non se inclden neste suposto as actividades comerciais ocasionais
levadas a cabo en salas de hoteis, restaurantes e similares habilitadas para este efecto, que
deben rexerse consonte o artigo 4.

h) Os establecementos comerciais que dispofian dunha superficie Util para a exposicién e
venda ao publico de ata 300 metros cadrados, excluidos os pertencentes a empresas ou
grupos de distribucion que non tefian a consideracion de pequena e mediana empresa,
segundo a lexislacién vixente.

2. Para os efectos do establecido por esta lei, enténdese por tenda de conveniencia o
establecemento comercial cuxa superficie Gtil de venda e exposicién ao publico non supera 0s
500 metros cadrados e distriblUe a sUa oferta de maneira semellante entre todos e cada un dos
seguintes grupos de artigos: libros, xornais e revistas; produtos de alimentacién; discos e
videos; xoguetes, agasallos e artigos diversos. Estes establecementos deben permanecer
abertos ao publico, como minimo, dezaoito horas ao dia durante todo o ano. A oferta
alimentaria serd menor do trinta por cento das referencias e do vinte e cinco por cento da
superficie de exposicién e venda do establecemento.

3. Os establecementos situados en zonas de grande afluencia turistica e os establecementos
aos que se refire a letra h) da alinea 1 deben adiantar tamén o seu horario de pechamento as
20.00 horas os dias 24 e 31 de decembro. Asi mesmo, tales establecementos deberan
permanecer pechados os dias 1 de xaneiro, 1 de maio, 17 de maio, 25 de xullo e 25 de
decembro.

Malia o anterior, para o caso daqueles establecementos referidos na letra h) da alinea 1 nos
gue algun dos cinco dias de pechamento obrigatorio coincida coa celebracion de feira ou
mercado tradicional na vila na que estean radicados, estes poderan proceder & apertura dos
seus establecementos, dentro do horario habitual de mercado.

Lei 1/2013, do 13 de febreiro.

Artigo modificado:Artigo 8 apartado 1.h) nova redaccién por artigo Unico apartado catro.

Artigo 9.-Determinacién das zonas de grande afluencia turistica.

1. Para determinar as zonas de grande afluencia turistica, exceptuadas do réxime xeral, é
precisa a proposta motivada do concello directamente afectado, que sera aprobada por maioria
absoluta do pleno, a cal deberd especificar se a exclusién se pide para a totalidade do
municipio ou s6 para unha parte deste, e indicar o periodo ou os periodos do ano aos que se
circunscribe a solicitude e mais a franxa horaria de apertura diaria solicitada, e a que deben
achegarse os seguintes informes:

a) Informe da camara de comercio do ambito territorial afectado.

b) Informe das asociacions ou agrupaciéns de comerciantes retallistas mais representativas do
sector comercial no &mbito territorial afectado.

c) Informe das asociaciébns de consumidores e usuarios mais representativas no ambito
territorial afectado.

d) Informe das organizaciéns sindicais mais representativas no ambito territorial afectado.

2. A consellaria competente en materia de comercio € o 6rgano que ten atribuida a
competencia para aprobar ou denegar a proposta a que se refire a alinea 1, logo do informe
preceptivo da direccion xeral competente en materia de turismo.

3. De proceder a modificacion da resolucién ditada, con base na necesariedade obxectiva dos
consumidores, abrirase de novo o procedemento establecido na alinea 1 coa participacion das
asociacions e organizacions sublifiadas nela e cos informes preceptivos do concello, se é o
caso, e da direccidn xeral competente en materia de turismo.

4. A proposta & que se refire a alinea 1 considerarase aprobada de non se ditar resolucion
expresa no prazo tres meses, contados desde a sUa presentacién xunto con toda a
documentacion preceptiva.

5. A declaracién de zona de grande afluencia turistica, para os efectos desta lei, tera unha
vixencia de cinco anos, prorrogables por idénticos periodos, sempre e cando quede acreditada
para cada caso a persistencia das causas que motivaron a autorizacion inicial. Asi que sexa
aprobada sera publicada no Diario Oficial de Galicia.

6. Se desaparecesen as causas que motivaron a declaracion de zona de grande afluencia
turistica, a consellaria competente en materia de comercio procedera & revogacion dela, logo
de audiencia das organizacions que se sinalan na alinea 1, correspondentes ao concello
afectado. Asi mesmo, poderanse solicitar os informes oportunos da direccidn xeral competente
en materia de turismo.

Capitulo IV Establecementos con venda de bebidas alcohdlicas

Artigo 10.-Limitacién de venda de bebidas alcohdlicas.

Os concellos, no @mbito do seu termo municipal, poderdn acordar de maneira singularizada, por
razons de orde publica, imporlles aos establecementos comerciais que inclian na sda oferta
bebidas alcohdlicas a prohibicion de expenderen este tipo de bebidas desde as 22.00 horas
deica as 9.00 horas do dia seguinte, con independencia do réxime de apertura que lles fose
aplicable. A imposicion desta prohibicion deberalle ser comunicada & direccion xeral
competente en materia de comercio.

Capitulo V Réxime sancionador

Artigo 11.-Clasificacion das infraccions.

As infraccidns tipificadas por esta lei clasificanse en leves, graves ou moi graves.
Artigo 12.-Infracciéns leves.

Son infracciéns leves:

a) A apertura do establecemento comercial en horario non autorizado.
b) O incumprimento do tempo maximo de apertura do establecemento comercial.

c) A falta de exposicién do horario de apertura do establecemento comercial de maneira visible
ao publico, mesmo co establecemento pechado.

d) O incumprimento das obrigas establecidas nesta lei ou nas normas ditadas para o seu
desenvolvemento, que non sexan obxecto de sancion especifica.

Artigo 13.-Infracciéns graves.
Son infracciéns graves:

a) A apertura do establecemento comercial en domingo ou dia festivo non incluido no
calendario anual dos habiles comercialmente.

b) A reincidencia na comisién de infraccions cualificadas de leves, dentro dun periodo de dous
anos consecutivos ou de catro alternativos.

¢) As infracciéns a esta lei se a empresa infractora fai publicidade, mediante calquera medio de
difusion, da apertura non autorizada.

d) A venda de bebidas alcohdlicas en horario prohibido.

Artigo 14.-Infracciéns moi graves.

Son infraccibns moi graves a reincidencia na comision de infraccions cualificadas como graves
dentro dun periodo de dous anos consecutivos ou de catro anos alternativos, sempre e cando
non fose como consecuencia de reincidencia na comision de infraccions leves.

Artigo 15.-Sanciéns.

1. As infraccibéns tipificadas por esta lei, logo da instrucién do correspondente expediente
administrativo, seran sancionadas:

a) As infraccions leves, con apercibimento ou multa de ata 1.500 euros.

b) As infraccions graves, cunha multa de entre 1.501 euros e 50.000 euros.

¢) As infraccions moi graves, cunha multa de entre 50.001 euros e 1.000.000 de euros.
2. Para graduar o importe da sancion teranse en conta:

a) A superficie de venda do establecemento.

b) A pertenza a unha grande empresa ou grupo empresarial.

c¢) O volume de vendas.

d) A contia do beneficio ilicito obtido como consecuencia da actuacion infractora.
e) O grao de intencionalidade da infraccion.

f) O prazo de tempo durante o cal se estivese a cometer a infraccion.

g) A reincidencia.

Lei 1/2013, do 13 de febreiro.

Artigo modificado:Artigo 15 apartado 1 nova redaccion por artigo Unico apartado cinco.

Artigo 16.-Reincidencia.

Para os efectos do establecido nesta lei, considérase que concorre reincidencia se, ao cometer
unha infraccion, o culpable fose sancionado anteriormente mediante unha resolucién
administrativa firme. Non se consideraran os antecedentes infractores cancelados.

Artigo 17.-Cancelacion de antecedentes.

1. Considéranse cancelados os antecedentes infractores cando tefian transcorrido:

a) Dous anos, nas infraccions leves.

b) Tres anos, nas infracciéns graves.

¢) Cinco anos, nas infracciéns moi graves.

2. Os prazos establecidos na alinea anterior comezan a contar ao dia seguinte do dia no que
resultase firme a resolucién sancionadora.

Artigo 18.-Inspeccidn, procedemento e drganos sancionadores.

1. Co fin de velar polo cumprimento desta lei, as funciéns inspectoras seran compartidas pola
consellaria competente en materia de comercio conxuntamente cos concellos.

En todo caso, as actas de inspeccion iniciadas polos respectivos concellos seran remitidas, nun
prazo maximo de quince dias, & delegacion provincial correspondente da consellaria
competente en materia de comercio, co fin de proceder a tramitaciéon regulamentaria do
procedemento sancionador.

2. A resolucién de expedientes sancionadores correspondelles:

a) Nas infraccions leves, aos delegados ou delegadas da consellaria competente en materia de
comercio, segundo o érgano que acordase a iniciacion do expediente sancionador.

b) Nas infracciéns graves, ao conselleiro ou conselleira competente en materia de comercio.

¢) Nas infraccidons moi graves, ao Consello da Xunta.

Disposicions adicionais

Primeira.-

En todo caso, o establecido nesta lei en materia de apertura e pechamento de establecementos
comerciais debera respectar a lexislacion laboral vixente.

Segunda.-

A consellaria competente en materia de comercio podera, excepcionalmente, de maneira
motivada, e mediante consulta previa as camaras de comercio, industria e navegacion, asi
como as organizaciéns empresariais e sindicais do sector comercial mais representativo,
declarar habil comercialmente algun dia, a maiores dos previstos neste texto legal, co obxectivo
de evitar un posible falta de abastecemento da poboacion, por mor da concorrencia de varios
dias comercialmente inh&biles ou por declararse laborable algun dos dias aos que fan alusion a
alinea 2 do artigo 5 e a alinea 3 do artigo 8 desta lei.

Disposicion transitoria

Para os efectos da liberdade de apertura dos establecementos comerciais, no momento de
entrada en vigor desta lei, as zonas que tefian a consideracion de grande afluencia turistica
manteran esta cualificacion.

Disposicion derrogatorias

Quedan derrogados os artigos 13 e 44.3° da Lei 10/1988, do 20 de xullo, de comercio interior
de Galicia; o Decreto 365/1996, do 26 de setembro, polo que se regulan os horarios comerciais
no dmbito da Comunidade Auténoma de Galicia, modificado polo Decreto 98/1998, do 20 de
marzo, e todas as normas que se opofian ao regulado nesta lei.

Disposicions derradeira

Primeira.-Desenvolvemento.

Autorizase a Xunta de Galicia para ditar as normas precisas para o desenvolvemento e a
aplicacién desta lei.

Segunda.-Entrada en vigor.
Esta lei entrara en vigor o dia seguinte ao da sua publicacién no Diario Oficial de Galicia.
Santiago de Compostela, vinte e sete de decembro de dous mil seis.
Emilio Pérez Tourifio

Presidente

